
ᑐᓱᐳᖅᑐᖁᔨᙱᓐᓂᕐᒧᑦ ᐊᑭᓐᓇᕐᒥᐅᑕᐃᑦ ᑕᑯᒃᓴᐅᑎᑦᑎᔪᖅ ᑐᖁᓐᓇᖅᑐᓂᒃ ᓱᐴᖅᑐᒐᕐᓂ 
 
ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 22, 2002) - ᑐᖁᓐᓇᖅᑐᑦ ᐃᓚᒃᓴᖏᑦ ᓯᒡᒐᓕᐊᑦ 
ᑕᑯᒃᓴᐅᑎᑕᐅᓗᐊᕐᓂᐊᖅᑐᑦ ᐊᑭᓐᓇᕐᒥᐅᑕᕐᓂᒃ ᐱᒋᐊᖅᑎᑕᐅᔪᓂᒃ ᓄᓇᕗᑦ ᒐᕙᒪᖏᓐᓄᑦ ᑕᒫᓂ ᐊᕐᕌᒍᒥ 
ᑲᓇᑕᒥ ᓱᐴᖅᑐᖅᑕᐃᓕᖁᔨᓂᕐᒧᑦ ᐱᓇᓱᐊᕈᓯᐅᔪᒥ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᑦ ᐃᑦ ᐱᑯ ᐅᖃᓚᐅᖅᑐᖅ. 
 
ᑕᒪᒃᑯᐊ ᐊᑭᓐᓇᕐᒥᐅᑕᐃᑦ ᓴᖅᑭᔮᕐᓂᐊᖅᑐᑦ ᐱᓇᓱᐊᕈᓯᐊᓂ ᔮᓐᓄᐊᕆ 20, ᐋᖅᑭᒃᓱᖅᑕᐅᓚᐅᖅᑐᑦ ᐳᑎᔅ 
ᑲᓚᒻᕕᐊᑉ ᒐᕙᒪᖏᓐᓄᑦ ᐊᒻᒪᓗ ᐊᑐᖅᑕᐅᓂᐊᖅᑐᑎᒃ ᓄᓇᕗᒥ.  ᑕᑯᒃᓴᐅᑎᑦᑎᔪᑦ ᑐᖅᑯᓐᓇᖅᑐᓂᒃ 
ᑐᐹᑭᓃᑦᑐᓂᒃ, ᓲᕐᓗ ᖃᓪᓗᓈᑐᑦ ᑕᐃᔭᐅᔪᑦ arsenic, lead ᐊᒻᒪᓗ propylene glycol. 
 
"ᐱᓕᕆᐊᒃᓴᕆᒐᑦᑎᒍ ᓴᖅᑭᔮᖅᑎᑦᓯᒋᐊᖃᕐᓂᖅ ᑕᒪᒃᑯᐊ ᑐᐹᑭᓕᐅᖅᑏᑦ ᖃᓄᐃᑦᑐᒻᒪᕆᖕᓂᑦ 
ᓂᐅᕕᐊᒃᓴᖃᖃᑦᑕᕐᓂᖏᓐᓂᒃ," ᒥᓂᔅᑕ ᐱᑯ ᐅᖃᓚᐅᖅᑐᑦ. "ᑐᐹᑭ ᐊᑑᑎᖃᙱᑐᐃᓐᓇᖏᒻᒪᑦ 
ᑭᓇᑐᐃᓐᓇᕐᒧᑦ, ᐃᓗᓕᖃᐅᕐᒪᑕ ᑐᖅᑯᓐᓇᖅᑐᓂᒃ, ᑐᖁᒍᑕᐅᔪᓐᓇᖅᑐᓂᒃ ᓂᐅᕐᓗᒋᑦ, ᓱᐴᖅᑐᖃᑦᑕᕐᓗᒋᑦ 
ᐅᕝᕙᓘᓐᓃᑦ ᓇᐃᒪᑐᐃᓐᓇᕐᓗᒋᑦ ᓱᐴᖅᑐᖅᑕᐅᔪᑦ." 
 
ᑕᒪᒃᑯᐊ ᐊᑭᓐᓇᕐᒥᐅᑕᐃᑦ ᑕᑯᒃᓴᐅᑎᑕᐅᓂᐊᖅᑐᑦ ᓄᓇᓖᑦ ᐋᓐᓂᐊᕐᕕᖏᓐᓂ, ᐃᓕᓐᓂᐊᕐᕕᓐᓂ, ᕼᐊᒻᓕᒃᑯᑦ 
ᐊᓪᓚᕕᖏᓐᓂ ᓄᓇᕗᓕᒫᒥ.  ᑕᒪᑐᒪ ᖄᖓᒍᑦ, ᒪᕐᕉᒃ ᑭᒃᑯᑐᐃᓐᓇᕐᓄᑦ ᑐᓴᖅᑎᑦᑎᔾᔪᑕᐅᓂᐊᖅᑐᑦ, 
ᐊᑐᕈᓐᓃᖁᔨᓂᕐᒥᒃ ᑐᐹᑭᓂᒃ, ᓴᖅᑭᑎᑕᐅᓗᑎᒃ ᑲᓇᑕᒥ ᓲᐴᖅᑐᖁᔨᙱᓐᓂᕐᒧᑦ ᐱᓇᓱᐊᕈᓯᐊᓂ. 
 
ᐱᑯ ᑐᓴᖅᑎᑦᑎᓚᐅᕐᒥᔪᖅ ᑖᓐᓇ ᐱᓕᕆᕕᒃ ᓴᖅᑭᑦᓯᓂᐊᖅᑐᖅᑦᐃᓕᓐᓂᐊᕐᕕᓐᓂ !ᑕᖅᑭᖅᓯᐅᑎᒃᓴᓂ 
ᑕᒃᑯᓂᖓ 12-ᓂᒃ ᓵᓚᒃᓴᖃᑕᐅᓯᒪᔪᓂᒃ ᐃᓕᓐᓂᐊᖅᑏᑦ ᑎᑎᕋᐅᔭᕐᓂᒃᑯᑦ ᓵᓚᒃᓴᐅᑎᒋᒐᓱᐊᓚᐅᖅᑕᖏᓐᓂ 
ᒫᓐᓇᒫᖑᓚᐅᖅᑐᖅ ᓄᓇᕗᑦ ᐃᓕᓐᓂᐊᕐᕕᖏᓐᓂ.  ᑖᒃᑯᐊ ᑕᖅᑭᖅᓯᐅᑏᑦ ᐱᔭᐅᔪᓐᓇᕐᓂᐊᖅᑐᑦ 
ᐊᐅᔭᐅᓕᖅᐸᑦ. 
 
"ᖃᓄᐃᓕᐅᕈᓐᓇᕐᓂᓕᒫᕗᑦ ᒪᓕᒃᑐᒍ ᑖᓐᓇ ᐱᓕᕆᕕᒃ ᐃᓕᓐᓂᐊᖅᑎᑦᓯᒐᓱᐊᖅᑐᖅ ᐃᓄᖕᓂᑦ ᐱᔾᔪᑎᒋᓪᓗᒋᑦ 
ᑕᒪᒃᑯᐊᖓ ᑐᐹᑮᓕᐅᕐᕖᑦ ᓱᓇᒻᒪᕆᖕᓂᑦ ᐃᓚᓕᖅᑐᐃᖃᑦᑕᕐᓂᖏᓐᓂᒃ ᑐᐹᑭᓄᑦ,"  ᒥᓂᔅᑕ ᐱᑯ 
ᐅᖃᓚᐅᖅᑐᖅ.  "ᐱᒋᐊᖅᑎᑦᓯᓯᒪᔪᒍᑦ ᐃᓕᓐᓂᐊᕐᕕᓐᓂ ᐊᒻᒪᓗ ᐅᖃᓕᒪᖃᑦᑕᖅᑐᑕ ᑭᒃᑯᑐᐃᓐᓇᕐᓄᑦ 
ᑐᓴᖅᑕᐅᔾᔪᑎᒃᓴᖏᓐᓂᒃ ᑕᒪᒃᑯᐊ ᐊᑦᑕᕐᓇᕈᑕᐅᔪᑦ ᑐᐹᑭᓂ ᐊᑐᖅᐸᒃᑐᓄᑦ." 
 
ᐱᑯ ᐅᖃᓚᐅᖅᑐᖅ ᑕᒪᒃᑯᐊ ᓄᓇᓕᖕᓂ ᐋᓐᓂᐊᕐᕖᑦ ᐃᖅᑲᓇᐃᔭᖅᑎᖏᑦ ᓄᓇᕗᒥ ᐃᓕᓐᓂᐊᖅᑎᑕᐅᓯᒪᔪᑦ 
ᐃᑲᔪᕈᓐᓇᖁᓪᓗᒋᑦ ᐃᓄᖕᓂᑦ ᓄᖅᑲᕋᓱᐊᖅᑐᓂᒃ.  ᐊᒻᒪᑦᑕᐅᖅ, ᐸᐅᒃᑑᑎᒃᑯᑦ, ᑲᓇᑕᒥ ᐊᕐᓇᐃᑦ 
ᑲᑐᔾᔨᖃᑎᒌᖏᑦ, ᑲᑎᒪᑎᑦᓯᓪᓗᑎᒃ ᐃᓕᓐᓂᐊᖅᑎᑦᓯᖃᑦᑕᖅᓯᒪᔪᑦ ᓄᓇᕗᒥ ᓄᓇᓕᐅᔪᓂ ᐃᑲᔪᕋᓱᐊᖅᑐᒋᑦ 
ᐃᓄᐃᑦ ᓄᖅᑲᖁᓪᓗᒋᑦ ᓱᐴᖅᑐᕐᓂᕐᒥᑦ. 
 
ᑕᒪᒃᑯᐊ, ᐃᓚᖃᖅᑐᑎᒃ ᑮᓇᐅᔭᖅᑑᑎᒃᓴᓂᒃ ᓱᐴᖅᑐᖅᑕᐃᓕᒪᔾᔪᑎᓂᒃ ᓲᕐᓗ ᐅᕕᓂᖕᒧᑦ ᓂᐱᑕᒐᐃᑦ 
ᓱᐴᖅᑐᕈᒥᓇᙱᑦᑐᑦ ᐊᒻᒪᓗ ᐊᓯᖏᑦ ᐃᑲᔫᑎᔪᓐᓇᖅᑐᑦ, ᒥᓂᔅᑕ ᒥᑭᓪᓕᕚᓪᓕᖁᔨᔫᒐᓗᐊᖅ 
ᓱᐴᖅᑐᖃᑦᑕᕐᓂᒃᑯᑦ ᐋᓐᓂᐊᓕᕈᑕᐅᕙᒃᑐᓂᒃ ᐊᕕᒃᑐᖅᓯᒪᓂᑦᑎᓐᓂ. 

